
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৮
চয়নিকা





অতি সযতনে,
অতি সংগোপনে,
সুখে দুঃখে নিশীথে দিবসে,
বিপদে সম্পদে,
জীবনে মরণে, শত ঋতু-আবর্তনে
বিশ্ব জগতের তরে বিশ্বপতি তরে
শতদল উঠিতেছে ফুটি’;
সুতীক্ষ্ণ বাসনা-ছুরি দিয়ে
তুমি তাহা চাও ছিঁড়ে নিতে?
লও তার মধুর সৌরভ,
দেখো তার সৌন্দর্য-বিকাশ,
মধু তার করো তুমি পান,
ভালোবাসো, প্রেমে হও বলী,
চেয়ো না তাহারে।
আকাঙ্ক্ষার ধন নহে আত্মা মানবের।
শান্ত সন্ধ্যা, স্তব্ধ কোলাহল।
নিবাও বাসনা-বহ্নি নয়নের নীরে।

চলো ধীরে ঘরে ফিরে যাই।







১৩ অগ্রহায়ণ, ১২৯৪

—মানসী

